
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শেষ সুখ পরম সুখ।
১৮৯


সাহায্য প্রদানে সম্মত হইয়া সস্নেহ বচনে কহিলেন যদি এ প্রকার করিলে তোমার উপকার হয় করিব। অনন্তর হেলেনা দিবাভাগে কৌশলক্রমে প্রিয়তমের নিকট আপনার মৃত্যু সমাচার প্রেরণ করিলেন, ইহার তাৎপর্য্য এই যে বর্ত্রাম্ কলত্রের নিধন সংবাদ প্রাপ্ত হইলে দাএনাকে দাররূপে পরিগ্রহ করিবার নিমিত্ত আগ্রহান্বিত হইবেন তাহাতে আপনি দাএনার আকৃতি ধারণ পুরঃসর যুবরাজের সেই আগ্রহ সময়ে কৌশলক্রমে অঙ্গুরী প্রাপ্ত হইতে পারিবেন তাহা হইলেই ভবিষ্যতে নিঃসন্দেহ সৌভাগ্যোদয় হইবে।

 অনন্তর দিবাকর চরমাচল চূড়া অবলম্বন করিলে নিশার অন্ধকারে অবনি মণ্ডল ক্রমে সমাবৃত হইতে লাগিল। বর্ত্রাম্ দাএনার অনুরাগে উৎকলিকাকুল থাকাতে সন্ধ্যার কিয়ৎ পরেই মহিলার আলয়ে যাত্রা করিলেন। এ দিকে হেলেনাও দানার বেশ ধারণ পূর্ব্বক যুবতীর আবাসে বসিয়া নায়কের আগমন প্রতীক্ষা করিতে লাগিলেন। অনতিবিলম্বে যুবরাজ দাএনার ভবন সন্নিধানে আসিয়া উপস্থিত হইলেন এবং অন্যান্য দিনের মত কামিনীর প্রণয় সঞ্চারাভিলাষে প্রেমালাপ আরম্ভ করিলেন। হেলেনা যদিও অন্য অঙ্গনা হইয়া প্রিয়তমের সহিত আলাপ করিলেন এবং নবানুরাগী নৃপতনয় যদিও নবীন নায়িকাকে দাএনা বোধে সাতিশয় ঔৎসুক্য সহকারে তাঁহার প্রতি প্রীতি মিশ্রিত উক্তি করিতে লাগিলেন তথাপি হেলেনা পতির প্রণয় আলাপ বলিয়া তাহাতে সাতিশয় প্রীতা হইলেন। দাএনা এপর্য্যন্ত যুবরাজের সহিত প্রেমের কথা কহেন নাই সে দিবস দাএনা রূপিণী হেলেনা কথায়২ আপনার অনুরাগ ব্যক্ত করাতে নৃপতনয়ও মহা সন্তুষ্ট হইলেন এবং ব্যগ্রতা পূর্ব্বক তাঁহার প্রতি চিরানুরক্ত থাকিবার অঙ্গীকার করিলেন। হেলেনা আপনার চিরাভিলষিত প্রিয়তমের সহিত উক্ত প্রকারে কথোপকথন করিয়া এক্ষণে










[image: ]

[image: ]

'https://bn.wikisource.org/w/index.php?title=পাতা:সেক্সপিয়র_কৃত_গ্রন্থ_হইতে_উদ্ধৃত_অপূর্ব্বোপাখ্যান.pdf/২০১&oldid=1528488' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ০৬:২২টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

